
Para todos os militantes nacionalistas, 

...ferreiros dun mundo mellor.

“Eu escribo o que vin e dou a ler os meus ollos”

Francisco de Quevedo

“T

ristemente famoso”. Foi a primeira vez que lin ou escoitei esa frase e, aín

-

da que non entendía nada, nunca se me borraría da memoria. Viña na primeira 

páxina de 

El Progreso

do 11 de marzo de 1965, no titular que compuxeran a 

cinco columnas:

El Piloto,

 forajido tristemente famoso, muerto por la Guardia Civil en Belesar.

Do de “foraxido” nunca me lembrei, cousas da vida, até que agora repasei o 

titular.

Aquel xornal estivo moitos anos na mesiña de noite esquerda do

 

cuarto da esquina. Era o único xornal que se gardou na miña casa e que eu 

rescataría moito tempo despois. Nin sequera os que mandaba o “tío Amador” 

desde Cuba resistiron o paso do tempo. Hoxe só me lembro da súa cor se

-

pia, de que falaban das 

“torturas

”

do ditador Batista, de revolución e dun tal

 

Fidel que, finalmente, entrara na Habana á fronte dun grupo de barbu

- 

dos... 

Seguro que eses periódicos serviron para acender o lume, ou para decorar 

o chineiro da cociña. Pero o da morte do 

Piloto

librouse e quedou alí acochado, 

ao carón dun 

Colt

que lle encontramos, cargado, ao meu avó Francisco cando 

morreu. A S

tar

 gardábaa debaixo da almofada.

Para min, 

O Piloto

era o heroe dos contos que se relataban ao carón da la

-

reira. Que me sabían a épica e afouteza, e que poñían de moi mala zuna á 

miña aboa (non falar deles era unha directriz da xente que tiña contactos coa 

guerrilla). Aos meus poucos anos, non sabía moi ben se se trataba de alguén 

real ou se formaba parte do imaxinario colectivo —como o Home do Saco ou o 

Vintuñas—.

Era un “fuxido” que toureaba a Garda Civil, que se ría dela e sempre escapa

-

ba. Sabía que morreran 

O Recaré, O Gazapo, O Largo, O Carolo, O Segura...

(que 

tamén aparecían nos relatos). Pero 

O Piloto

aínda estaba presente, e non só nos 

contos. 

O Piloto

non era un “fuxido” calquera. Era un xefe. Así o entendía eu po

-

las narracións d

e

Camilo Varela, do Pancho, do Tío Cubano, do Cl

a

udio. Algúns 

relatos do meu pai. O meu avó calaba.

Aquel día, 10 de marzo xa primaveral, cando deron novas da morte do 

Piloto

, 

teimei en que quería ir velo. Churumiquei, 

pedinllo

ao meu pai, á miña nai... e 

sempre escoitei o non como resposta.

Eu insistía en que ían todos, en que me podía levar o Anxo na bicicleta, en 

que o mestre dixera que se debía ir, en que desde Chantada anunciaran que 

poñían coche de liña de balde... 

A miña teima e a miña ladaíña remataron cando o meu avó me colleu por un 

brazo e me dixo, moi serio: 

— “Mira, Alfonsiño, todos os que van alá 

fanno

para aldraxalo, para cuspirlle 

ou pegarlle unha patada no cu agora que está morto. Así o decretou a Garda 

Civil. Ti non quererás facer iso, ¿non?” —calei—. “Pois si ti non o queres, mellor; 

eu tampouco cho ía permitir”.

Así que nunca vin en persoa ao Luís, nome co que o coñecían os seus com

-

pañeiros e tamén a súa muller Ramona Curto Candal, 

Mirella

, pois era o segundo 

nome de pía: Xosé Luís Castro Veiga.

Tampouco puiden saber se era

n

certo

s

os chuschús que corrían de que o 

“partiran en cachos coma un porco”, de que o enterraran nu, na mesma escada 

na que lle fixera a autopsia o forense Luís Vázquez, certificando a morte por 

“hemorraxia cerebral”.

Ao Luís matárano o mércores 10 de marzo de 1965, ás 11.45 horas, ao pe do 

regueiro do Facheiro, que baixa preto da igrexa románica de Pesqueiras cara o 

encoro de Belesar. 

Segundo a declaración do tenente de Chantada, Alberto Díaz López, ante o 

c

apitán instrutor da causa 19/65 do Xulgado Militar Eventual da Praza de Lugo, 

O 

Piloto

morreu por “...feridas, ao parecer por arma 

longa

de fogo na rexión parietal 

con fractura de oso e saída da masa encefálica e outra ferida máis, con saída e 

entrada no queixo, con fractura maxilar e outra ferida, tamén de bala, na cadeira”.

Segundo o tenente Díaz, esta foi a inspección ocular realizada polo médico 

de Chantada Xesús Otero Soto, que acompañaba ao xuíz no levantamento do 

cadáver ao estar indisposto o médico forense.

Dáse a circunstancia de que, ao día seguinte, o forense atopa unha 

cuarta 

ferida de bala na “parte de abaixo do pescozo”.

Primeiro disparáranlle e logo berráranlle:

— “Alto, 

Piloto,

 á Garda Civil!”.

Así o contaban os veciños, “pois se non lle disparan antes e lle deixan tempo, 

coa súa metralleta mátaos a todos”.

Segundo a declaración do garda de segunda, Xerardo Vilas Sanjurjo, “déron

-

lle o alto de forma regulamentaria”, pero 

O Piloto

sobresaltouse e comezou dicir 

“¿que pasa?, ¿que pasa?”.

Outro dos gardas, Xosé Lage, decláralle ao capitán instrutor que“na mañá de 

hoxe, sobre as 11.30 horas, por orde do Tenente Xefe da súa 

Liña, apostouse nas 

proximidades da pista do Club

 

Náutico de Belesar, en compaña do seu compañeiro

Xerardo Vilas, co fin de dar captura a un individuo coñecido por Xosé Castro Vei

-

ga (a) 

El Piloto;

que ao cuarto de hora, pouco máis ou menos, de terse apostado, o 

mesmo o seu manifestante que o seu compañeiro, observaron a presenza dun indi

-

viduo corpulento que vestía traxe escuro e portaba un paraugas na man esquerda, 

de sinais semellantes as do 

Piloto

, a quen, seguidamente, lle deron o alto repetidas 

veces, e lonxe de facer caso do requirimento que se lle facía, trataba de ocultarse 

nunha pena próxima, á vez que, dando volta cara a forza, efectuaba disparos por 

dúas veces cunha das armas que portaba. Que ao repeler a agresión, o mesmo o 

manifestante que o seu compañeiro de parella, fixeron uso das súas armas, logran

-

do ferir de morte ao agresor, que resultou ser Xosé Castro Veiga (a) 

El Piloto”

.

A última viaxe de Xosé Castro Veiga, 

O Piloto,

Luís para os amigos e compa

-

ñeiros, comezaría o 6 de marzo, sábado.

Coma tantas outras veces, comentoulle á súa compañeira, 

Mirella,

que ía 

facer unha “viaxe”.

— 

“Tal paixón sentiu por min que nunca me dicía que ía por diñeiro, porque 

me desgustaba, pero o que é verdade é que sacaba estritamente para vivirmos. 

Sacáballo aos fascistas... Pero se vía que tiñas unha necesidade e non te podías 

valer,

dábache...”, contábanos Mirella en xullo de 1979, na primeira entrevista 

que concedía logo de saír do seu agocho para coidar ao seu pai, don Santiago, 

que xa pasara a barreira dos 90 anos.

Aquel marzo borralleiro de 1965, pouco antes das nove da mañá, chegou Luís 

ao lugar da Bugalla, á Casa do Souto, nas terras do Saviñao.

Segundo declaracións que constan de Darío Vázquez no atestado 19/65: 

quedei

 

sorprendido ante a presenza dun individuo que apareceu inesperadamen

-

te no que recoñeceu

 

ao bandoleiro José Castro (a) 

El Piloto, 

ao que xa vira había 

dous anos, por terse persoado tamén na súa casa esixíndolles diñeiro, sen que lle 

tivesen entregado cantidade algunha. Que o individuo en cuestión lle preguntou 

se a casa era a do “Souto”, e, como lle contestase aﬁrmativamente, dirixiuse cara 

as escaleiras que conducen cara a cociña, mentres o manifestante se dirixía cara 

a parte posterior da casa, para desde alí, e campo a través, dirixirse con toda ce

-

leridade ao Salto de Belesar, desde onde pasou aviso telefónico ao Posto da Garda 

Civil de Chantada dando conta da presenza do citado bandoleiro.

Que, nesta ocasión, se limitou a falar co pai do manifestante, Ricardo Vázquez 

González, de setenta e catro anos e enfermo na cama, a quen lle dixo que non 

viña por diñeiro e que só quería saudalo, ausentándose logo de breves momentos 

cara a devesa.

O Piloto baixou logo cara o encoro de Belesar, que dista dous quilómetros. 

Pasou o r

í

o, coma tantas veces, pola cima da presa e, camiñando ao carón das 

oficinas, dirixiuse cara o Club Náutico. Non parou alí. Seguiu camiño de Pes

-

queiras, pois ía cara a casa do Leiteiro en Trasouteiro.

Quen xa tiña chegado ao salto era o Darío. Chamou nas oﬁcinas de Fenosa 

e contoulle o que pasaba a Anxo Fernández Blanco, subtenente da Garda Civil, 

agora empregado de Fenosa, a que non citan para nada nas dilixencias.

Angelito

(así o coñecían en Chantada) chamou ao cuartel: “o mozo está 

aquí”. Sería o que lle indicase á Benemérita o lugar no que se atopaba 

O Piloto

: 

sentado, na cima dun penedo, comendo un anaco de pan e chourizo coa navalla, 

a comida que pedira na Casa do Souto. A metralleta e a pucha ao seu carón. 

Seguírao, cinta na man, como se estivese a realizar medicións, até que o Luís 

parou a tomar as deces e beber no regato.

Correra a nova por Chantada de que os gardas non querían participar de boa 

gana no operativo e que o mesmo Tenente, comandante do posto, explicaba non 

crer, ao principio, como certa a confidencia, malia a que a consigna era clara: “o 

mozo está aquí”. Tamén leireaban que os gardas e 

O Piloto

non se molestaban 

mutuamente e que mesmo compartían comidas nalgunhas casas ou cantinas. 

Tempo despois, puiden constatar que estas garuadas tiñan razón. 

O Piloto, 

co seu mono azul e o seu paraugas, paseou moito tempo pola vila como un em

-

pregado máis do salto de Belesar.

Anxo Blanco tamén chamou ao capitán Xosé López Vide, ao mando da c

u

arta 

compañía da duascentas corenta Comandancia de Lugo, e mesmo quixo que o 

cabo primeiro Nodar, que acompañaba a Lage e Vilas, lle deixase o “Mauser” para 

ser el quen lle disparase. 

O Engelito

non era un calquera nin estaba alí por deleve, 

nin o Darío se puxo en contacto con el como por descaxón. Experto en combater 

a

guerrilla, ostentaba unha condecoración por abater ao 

Gardarríos

, outro famoso 

guerrilleiro que operaba na Mariña cando era cabo primeiro con destino en Viveiro.

Así que Blanco foi quen realmente puxo a andar un dispositivo para rodear ao 

Piloto

 e que non puidese escapar.

O Capitán Xosé López Vide conta así o dispositivo:

establecéronse diversos servizos inmediatamente, ao derredor da zona indicada, 

co ﬁn de capturar ao expresado bandoleiro, por forzas dos postos de Monforte, 

Escairón, Currelos e Chantada. A forza deste último posto, baixo a dirección do 

Tenente Xefe da Liña

 

da mesma localidade, don Alberto Díaz López, que esta

-

bleceu o servizo na marxe dereita do río Miño, a partir do Salto de Belesar, augas 

arriba, logrou dar vista ao expresado malfeitor sobre as 11:45 horas do mesmo 

día no punto coñecido como “Regato das Cacheiras”, da parroquia de San Fiz 

de Asma, término de Chantada; e, apercibido da presenza das forzas do Corpo, 

tratou de ocultarse ao amparo dunhas penedas próximas, disparando contra os 

gardas que repeleron a agresión, resultando morto o referido malfeitor por dispa

-

ros efectuados polos gardas segundos Xerardo Vilas Sanjurjo e Xosé Lage Meilán, 

ambos con destino no posto de Chantada.

O tenente Alberto Díaz López realiza a seguinte declaración:

Que sobre as 10:45 do día da data, atopándose no seu despacho oﬁcial, tivo 

coñecemento por nova telefónica transmitida desde o teléfono instalado na 

Central do Salto de Belesar, de que, momentos antes, e segundo referencias

facilitadas por Darío, da Casa do Souto, da Bugalla, da parroquia de Rebordaos, 

término do Saviñao, un individuo provisto dunha pistola ametralladora, ao pa

-

recer o coñecido bandoleiro chamado 

El Piloto,

penetrara na mencionada “Casa 

do Souto”; que seguidamente e logo de dar conta telefónica aos seus xefes res

-

pectivos, capitán da Compañía e Xefe da Comandancia, se trasladou inmedia

-

tamente coa forza dispoñíbel da súa residencia, consistente nun cabo primeiro 

e seis gardas, ao lado dereito do río Miño, establecendo postas nas pontes de 

Belesar, Salto de Belesar e paso de barcos do Porto, á altura da conﬂuencia 

co río Sardiñeira, e quedándose nas inmediacións do regato “La Cacheira”, 

na parroquia de San Fiz de Asma, punto situado a un quilómetro da presa de 

Belesar, augas arriba, marxe dereita, a poucos metros da denominada pista do

Club Náutico, formando grupo co cabo primeiro Francisco Nodar Montecelos e 

os gardas segundos Xerardo Vilas Sanjurjo e Xosé Lage Meilán, que a iso das 

11:45 horas, ao ﬁnal da pista do Club Náutico, se apercibiron da presenza dun 

individuo descoñecido, ao que, os indicados gardas Xerar Vilas e Xosé Lage, 

que se atopaban máis próximos ao punto no que se atopaba o indicado suxei

-

to, lle deron o alto e a voz de “mans arriba”, contestando o suxeito en cuestión 

“¿que pasa?, ¿que pasa”, ao mesmo tempo que emprendía carreira cara unha 

peneda próxima, e realizaba disparos cara a forza coa arma automática que 

portaba, a intervalos en que daba fronte ou miraba cara os gardas, os cales, ao 

repeler a agresión, causaron a morte do que resultou ser Xosé Castro Veiga (a)

El Piloto

.

Que ao seu suízo, os gardas expresados cumpriron co seu deber, sen que, ao 

xuízo do manifestante teñen infrinxido ningún precepto legal. 

Pero non existiron condecoracións públicas nin homenaxes, aos que tan 

dado era daquelas a oficialidade. Tampouco pasearon pola vila ao morto como 

fixeron anos antes con outros das partidas, para escarmento e escarnio.

O que si se sabe, porque houbo xente que o viu e o contou, é como

,

cando 

chega o capitán de Monforte, co 

Piloto

xa morto, lle zorrega dúas patadas no cu 

mentres, excitado, brada:

— “Ahora te he cogido, cerdo comunista. Ahora te he cogido”.

O capitán, coa aquiescencia do xuíz e do forense, deu a orde de trasladalo 

ao camposanto de San Fiz, na aba dun castro, no mesmo automóbil 

no 

que Fe

-

Á esquerda, o corpo de Xosé Castro Veiga, morto no regato do Facheiro (Chantada). 

Ao lado, as armas e municións que portaba

Fotos: Fundación A Nosa Terra


OEBPS/images/bg009.jpg





OEBPS/images/bg005.jpg





OEBPS/images/bg006.jpg





OEBPS/images/cover.jpg
PEQUENAS HISTORIAS DE GALIZA

ESTABA

Hercoues o Enicroxes





OEBPS/images/bg007.jpg





OEBPS/images/bg008.jpg





OEBPS/images/bg001.jpg





OEBPS/images/bg002.jpg
Proyecto financiado por Direccion
General del Libroy Fomento de la
Lectura, Ministerio de Culturay
Deporte

Financiado porla Unidn
Europea-Next Generation EU





OEBPS/images/bg003.jpg





OEBPS/images/bg004.jpg





OEBPS/images/bg000.jpg





OEBPS/nav.xhtml


Table of Contents



		Cuberta


		Paxina principal


		Páxina de copyright


		O Piloto, o último guerrilleiro


		10 de marzo do 1972. Revolta en Galiza


		A derradeira noite de Moncho Reboiras


		As Encrobas: ¡esta terra é nosa e non de Fenosa!


		A batalla polo areal de Baldaio


		Xove, a marcha na que naceu o Bloque


		“Nós non somos empresarios, fóra a cota empresarial”


		Galvisa, 33 días de peche labrego


		O conflito lingüístico da Estrada


		O home con máis ovos do mundo


		Un Estatuto de ninguén


		O primeiro día do Parlamento


		Ataque da policía militar na Coruña


		O Xurelo, o barco ecoloxista á procura da gloria


		Así naceu o Bloque Nacionalista Galego


		De cando Barreiro Rivas destituíu a Carlos Mella


		“Non renunciamos á Patria Galega”


		Disolución do PG, ¿homicidio ou suicidio?


		“Mil primaveras máis”


		Nunca Máis: o pobo galego en pé


		O PP perde o “G”


		Decembro do 2001, cando racha o BNG


		Índice







Guide



		Cuberta


		Paxina principal


		Páxina de copyright


		O Piloto, o último guerrilleiro


		10 de marzo do 1972. Revolta en Galiza


		A derradeira noite de Moncho Reboiras


		As Encrobas: ¡esta terra é nosa e non de Fenosa!


		A batalla polo areal de Baldaio


		Xove, a marcha na que naceu o Bloque


		“Nós non somos empresarios, fóra a cota empresarial”


		Galvisa, 33 días de peche labrego


		O conflito lingüístico da Estrada


		O home con máis ovos do mundo


		Un Estatuto de ninguén


		O primeiro día do Parlamento


		Ataque da policía militar na Coruña


		O Xurelo, o barco ecoloxista á procura da gloria


		Así naceu o Bloque Nacionalista Galego


		De cando Barreiro Rivas destituíu a Carlos Mella


		“Non renunciamos á Patria Galega”


		Disolución do PG, ¿homicidio ou suicidio?


		“Mil primaveras máis”


		Nunca Máis: o pobo galego en pé


		O PP perde o “G”


		Decembro do 2001, cando racha o BNG


		Índice








OEBPS/images/bg010.jpg





OEBPS/images/bg011.jpg





